
2020 елда Татарстан Республикасы 

Министрлар Кабинетының Гражданлык 

хәле актларын теркәү идарәсенең, 

Татарстан Республикасы муниципаль 

районнары һәм шәһәр округлары башкарма 

комитетларының гражданлык хәле 

актларын теркәү идарәләренең (бүлек-

ләренең) гражданлык хәле актларын, шул 

исәптән, балалары булган гаиләләргә 

социаль ярдәм күрсәтүнең өстәмә чара-

ларын тәэмин итү максатларында, 3 яшьтән 

18 яшькә кадәрге балаларның туу турында 

актлар язмаларын Гражданлык хәле 

актларын теркәү язмаларының бердәм 

дәүләт реестрына күчерүне һәм тапшыруны  

гамәлгә ашыручы хезмәткәрләренә  аерым 

хезмәт шартлары һәм өстәмә йөкләнешне 

өчен кызыксындыру характерындагы 

түләүләрне гамәлгә ашыру тәртибен раслау 

турында 

 

 

Татарстан Республикасы Министрлар Кабинеты КАРАР БИРӘ: 

 

1. Карарга теркәлгән 2020 елда Татарстан Республикасы Министрлар 

Кабинетының Гражданлык хәле актларын теркәү идарәсенең, Татарстан 

Республикасы муниципаль районнары һәм шәһәр округлары башкарма 

комитетларының гражданлык хәле актларын теркәү идарәләренең (бүлекләренең) 

гражданлык хәле актларын, шул исәптән, балалары булган гаиләләргә социаль ярдәм 

күрсәтүнең өстәмә чараларын тәэмин итү максатларында, 3 яшьтән 18 яшькә кадәрге 

балаларның туу турында актлар язмаларын Гражданлык хәле актларын теркәү 

язмаларының бердәм дәүләт реестрына күчерүне һәм тапшыруны  гамәлгә ашыручы 

хезмәткәрләренә аерым хезмәт шартлары һәм өстәмә йөкләнешне өчен 

кызыксындыру характерындагы түләүләрне гамәлгә ашыру тәртибен расларга 

2. Әлеге карарның үтәлешен тикшерүдә тотуны Татарстан Республикасы 

Министрлар Кабинетының Гражданлык хәле актларын теркәү идарәсенә йөкләргә. 

 

 

 

Татарстан Республикасы  

Премьер-министры          А.В.Песошин 

 

 



 

 

Татарстан Республикасы  

Министрлар Кабинетының  

2020 ел, 29 декабрь, 1225 нче 

карары белән расланды 

 

2020 елда Татарстан Республикасы Министрлар Кабинетының Гражданлык хәле 

актларын теркәү идарәсенең, Татарстан Республикасы муниципаль районнары һәм 

шәһәр округлары башкарма комитетларының гражданлык хәле актларын теркәү 

идарәләренең (бүлекләренең) гражданлык хәле актларын, шул исәптән, балалары 

булган гаиләләргә социаль ярдәм күрсәтүнең өстәмә чараларын тәэмин итү 

максатларында, 3 яшьтән 18 яшькә кадәрге балаларның туу турында актлар 

язмаларын Гражданлык хәле актларын теркәү язмаларының бердәм дәүләт 

реестрына күчерүне һәм тапшыруны гамәлгә ашыручы хезмәткәрләренә  аерым 

хезмәт шартлары һәм өстәмә йөкләнешне өчен кызыксындыру характерындагы 

түләүләрне гамәлгә ашыру тәртибе 

 

1. Әлеге Тәртип 2020 елда Татарстан Республикасы Министрлар Кабинетының 

Гражданлык хәле актларын теркәү идарәсенең, Татарстан Республикасы муниципаль 

районнары һәм шәһәр округлары башкарма комитетларының гражданлык хәле 

актларын теркәү идарәләренең (бүлекләренең) гражданлык хәле актларын, шул 

исәптән, балалары булган гаиләләргә социаль ярдәм күрсәтүнең өстәмә чараларын 

тәэмин итү максатларында, 3 яшьтән 18 яшькә кадәрге балаларның туу турында 

актлар язмаларын Гражданлык хәле актларын теркәү язмаларының бердәм дәүләт 

реестрына күчерүне һәм тапшыруны гамәлгә ашыручы хезмәткәрләренә (алга таба - 

хезмәткәрләр) аерым хезмәт шартлары һәм өстәмә йөкләнешне өчен кызыксындыру 

характерындагы түләүләрне гамәлгә ашыру механизмын билгели.  

2. Түләүләрне финанс белән тәэмин итү чыганагы - Россия Федерациясе 

Хөкүмәтенең 2020 елның 25 декабрендәге 3543-б номерлы боерыгы нигезендә 

федераль бюджеттан башка бюджетара трансферт рәвешендә Татарстан 

Республикасы бюджетына бирелгән 12 688,1 мең сум күләмендә акчалар. 

3. Татарстан Республикасы Министрлар Кабинетының Гражданлык хәле 

актларын теркәү идарәсе хезмәткәрләренә акчалата түләүләр түбәндәге күләмнәрдә 

(хезмәт өчен түләү буенча түләүләргә карата түләүләрне исәпкә алып) бирелә: 

Татарстан Республикасы Министрлар Кабинетының Гражданлык хәле актларын 

теркәү идарәсе башлыгына - 116,2 мең сум, Татарстан Республикасы Министрлар 

Кабинетының Гражданлык хәле актларын теркәү идарәсе башлыгы урынбасарына - 

105,0 мең сум, Татарстан Республикасы Министрлар Кабинетының  Гражданлык хәле 

актларын теркәү идарәсенең башка вазыйфаны биләүче хезмәткәренә - 77,7 мең сум. 

4. Татарстан Республикасы муниципаль районнары һәм шәһәр округлары 

башкарма комитетларының гражданлык хәле актларын теркәү идарәләре (бүлекләре) 

хезмәткәрләренә акчалата түләүләр түбәндәге күләмнәрдә бирелә: Татарстан 

Республикасы муниципаль районы, шәһәр округы башкарма комитетының 

гражданлык хәле актларын теркәү идарәсе (бүлеге) башлыгына - 67,2 мең сум, 

Татарстан Республикасы муниципаль районы, шәһәр округы башкарма комитетының 

гражданлык хәле актларын теркәү идарәсе (бүлеге) башлыгына - 60,4 мең сум, Казан 

шәһәре башкарма комитетының Идел буе, Киров районнары буенча гражданлык хәле 

актларын теркәү идарәсе башлыкларына - 60,4 мең сум, Татарстан Республикасы 

муниципаль районнары һәм шәһәр округлары башкарма комитетларының граждан 

хәле актларын теркәү идарәсенең (бүлегенең) башка вазыйфаларны биләүче 

хезмәткәренә - 52,2 мең сум.  

5. Татарстан Республикасы Министрлар Кабинетының Гражданлык хәле 

актларын теркәү идарәсе, Татарстан Республикасы муниципаль районнары һәм шәһәр 

округлары башкарма комитетларының гражданлык хәле актларын теркәү идарәләре 

(бүлекләре) хезмәткәрләренә акчалата түләүләр Татарстан Республикасы 

Министрлар Кабинетының Гражданлык хәле актларын теркәү идарәсе тарафыннан 

башкарыла. 

6. Татарстан Республикасы муниципаль районнары һәм шәһәр округлары 

башкарма комитетларының гражданлык хәле актларын теркәү идарәләре һәм 

бүлекләре әлеге Тәртипнең 1 пунктында күрсәтелгән хезмәткәрләргә кызыксындыру 

характерындагы түләүләр башкару өчен Татарстан Республикасы Министрлар 

Кабинетының Гражданлык хәле актларын теркәү идарәсенә түбәндәге 

документларны тапшыралар: 

а) биләгән вазыйфасы, исәп-хисап картасының номеры (кредит оешмасында 

шәхси счет номеры) күрсәтелгән хезмәткәрләрнең шәхси счетларына акчалар 

күчерүгә исемлекләр;  

б) паспортның  сериясен, номерын, паспорт биргән органның исемен, бирелү 

датасын, бүлекчәнең кодын, туу датасын, салым түләүчене идентификацияләү 

номеры (ИНН), теркәү адресын күрсәтеп, һәр хезмәткәр буенча паспорт һәм салым 

белешмәләре. 

7. Татарстан Республикасы муниципаль районнары һәм шәһәр округлары 

башкарма комитетларының гражданлык хәле актларын теркәү идарәләре (бүлекләре) 

әлеге Тәртипнең 6 пункты нигезендә Татарстан Республикасы Министрлар 

Кабинетының Гражданлык хәле актларын теркәү идарәсенә тапшырыла торган 

белешмәләрнең дөреслеге өчен җаваплы. 

8. Татарстан Республикасы муниципаль районнары һәм шәһәр округлары 

башкарма комитетларының гражданлык хәле актларын теркәү идарәләре (бүлекләре) 

«Шәхси мәгълүматлар турында» 2006 елның 27 июлендәге 152-ФЗ номерлы Федераль 

законның  (алга таба - Федераль закон) 9 статьясы нигезендә әлеге Тәртипнең 6 

пунктында күрсәтелгән хезмәткәрләр ризалыгы белән аларның шәхси 

мәгълүматларын Татарстан Республикасы Министрлар Кабинетының Гражданлык 

хәле актларын теркәү идарәсе тарафыннан тапшыра һәм эшкәртә.  

9. Татарстан Республикасы муниципаль районнары һәм шәһәр округлары 

башкарма комитетларының гражданлык хәле актларын теркәү идарәләре (бүлекләре) 

хезмәткәрләрнең кәгазь һәм электрон чыганакларда алынган шәхси мәгълү-

матларының конфиденциальлеген һәм сакланышын тәэмин итәләр, аларны хокуксыз 

файдаланган өчен Федераль закон нигезендә җаваплы булалар. 

10. Татарстан Республикасы Министрлар Кабинетының Гражданлык хәле 

актларын теркәү идарәсе кредит оешмаларында ачылган хезмәткәрләрнең шәхси 

счетларына акчалар күчерә, шулай ук билгеләнгән тәртиптә түләнергә тиешле 

акчалар суммасыннан физик затлар керемнәренә салым һәм хезмәт өчен түләү буенча 

Россия Федерациясе законнары нигезендәтүләнә торган түләүләргә карата түләүләр 

тотып калына һәм күчерелә. 

11. Татарстан Республикасы Министрлар Кабинетының Гражданлык хәле 

актларын теркәү идарәсе хезмәткәрләрдән алынган шәхси мәгълүматларының 

конфиденциальлеген һәм яклануын тәэмин итә, аларны  хокуксыз файдаланган өчен 

Федераль закон нигезендә җаваплы. 

12. Татарстан Республикасы Министрлар Кабинетының Гражданлык хәле 

актларын теркәү идарәсе башка бюджетара трансферт алынган  хисап аеннан соң 

килүче айның 11 календарь көненнән дә соңга калмыйча  Татарстан Республикасы 

Финанс министрлыгына  башка бюджетара трансферт чараларын тотуны тикшереп 

торуны гамәлгә ашыру өчен кирәкле  документлар һәм материаллар, Россия 

Федерациясе Юстиция министрлыгы һәм Татарстан Республикасы Министрлар 

Кабинеты арасында төзелгән Россия Федерациясе субъекты бюджетына федераль 

бюджеттан максатчан билгеләнеше булган башка бюджетара трансферт бирү 

турында 2020 ел, 27 декабрь,  318-1720-062 номерлы килешүнең 4.3.3 пунктында 

күрсәтелгән формалар буенча хисаплар тапшыра.    

 

 

___________________________ 


